
IL-GVERN U L-ISTITUZZJONLJIET TIEGHU OBBLIGATI
JAGIXXU DEJJEM FAVUR IL-GID KOMUNI

[I-Knisja f’Ghawdex thoss li numru ta’ decizjonijiet ta’ zvilupp li ttiehdu ricentement
f"Ghawdex, fosthom dik fl-inhawi tat-Tempji tal-Ggantija, huma ta’ thassib serju hafna,
kemm fihom infushom, imma forsi iktar u iktar fil-messagg li jwasslu. Lil hinn mit-
teknikalitajiet u I-legalizmi, min hu fdat bit-tmexxija tal-pajjiz ghandu d-dmir inaljenabbli li
jhares lill-persuni l-iktar dghajfa u I-gid komuni fuq I-interessi individwali, u li jizgura li I-
gustizzja fit-tqassim tal-gid tkun applikata kemm ma¢-¢ittadini tal-lum u kemm mal-
generazzjonijiet futuri. Hekk biss nistghu nkunu so¢jeta gusta.

[I-Gvern ghandu I-obbligu jizgura li dawk li ged jafda bl-amministrazzjoni tad-diversi setturi
fil-pajjiz qed jaghmlu dan skont il-ligi u r-regolamenti li huma stess imsejha japplikaw. Mhux
accettabbli li xi whud minn dawn jiehdu decizjonijiet u jzommu argumenti li jkunu
fattwalment skorretti. Mhux bizzejjed li min imexxi u jiddeciedi ma jkunx qged jikser il-ligi;
hemm hafna c¢irkustanzi u ghemejjel li ghalkemm jistghu ma jkunux ged jiksru I-ligi, xorta
jafu jkunu etikament u moralment skorretti u ingusti.

Huwa essenzjali li waqt smigh pubbliku dwar decizjonijiet pubblici, il-partijiet kollha
tinghatalhom l-opportunita li jesprimu ruhhom liberament u adegwatament. 11-Gvern ghandu
jikkunsidra i jissospendi I-procedura, adottata fiz-zmien tal-Covid-19, tas-smigh tal-
applikazzjonijiet tal-ippjanar online, u jaccerta li jekk xi partijiet ged jigu c¢censurati, il-
bordijiet jergghu lura ghall-prassi ta’ gabel il-Covid, jigifieri tas-smigh fiziku, sakemm dan
ir-riskju ma jigix indirizzat ghas-sodisfazzjon ta’ kulhadd.

[I-pubbliku kulma jmur ged jitlef il-fiducja f’”dawk li huma obbligati jharsu I-patrimonju u I-
gid komuni. Inheggu lill-awtoritajiet kollha — mhux biss I-Awtorita tal-Ippjanar — biex jaqdu
I-ghan li ghalih huma mwagqqfa u lil dawk li huma obbligati jipprotegu, spec¢jalment dawk I-
iktar dghajfa u bla vuci. Inheggu lill-impjegati u l-uffi¢cjali ta” kull entita fl-awtorita biex ma
jaghmlu xejn li jista’ jitgies jew jigi mifhum bhala pressjoni biex isir gwadann mill-
pozizzjoni li wiehed jokkupa.

Hu perikoluz li kollox jidher gisu ghandu prezz fi flus u li fis-soc¢jeta taghna ntilef is-sens ta’
valur tal-beni komuni li jmur lil hinn mill-flus u s-sug. Meta kien fostna, il-Papa Frangisku
fakkarna li lI-ambjent “ghandu jkun imhares mir-reghba bla xabgha, mill-kilba ghall-flus u
mill-ispekulazzjoni tal-bini, li jikkompromettu mhux biss il-pajsagg, izda I-gejjieni” (Diskors
fil-Palazz tal-President, 2 ta” April 2022). Inwissu dwar I-impatt li dak li ged jigri ghandu fuq
I-izvilupp tal-karattru taz-zghazagh u t-tfal taghna, li kontinwament ged josservaw u jigu
msawra mill-ezempyji li jaraw madwarhom.

Hawn hafna persuni fostna li jghozzu u jahdmu b’mod volontarju u dizinteressat favur il-
patrimonju storiku u naturali ta’ pajjizna. Mhux gust li flok jigi vvalorizzat, hinhom jinhela
f attivizmu biex id-decizjonijiet u l-azzjonijiet li jsiru jkunu favur il-gid komuni.



L-isfida li ghandha I-gzira taghna sabiex tkompli tkun id-dar ta’ popolazzjoni li qed tikber
titlob harsa li tpoggi lill-bniedem u mhux lill-flus fi¢c-¢entru tal-attenzjoni. Ma nistghux
inkomplu narmu I-gid komuni tal-lum u tal-futur, biex nagilghu kull ewro possibbli llum, bi
prezz ghall-ekonomija u s-soc¢jeta ta’ Ghawdex tal-futur. L-ambjent naturali, storiku u
kulturali huwa wirt u responsabbilta ta’ kulhadd. Il-gid ta’ Ghawdex illum u fil-futur, u I-
imhabba taghna kollha ghal din il-gzira, jitolbu minna li nkunu iktar ghaqglin fl-ghazliet
taghna. Il-mistogsija tal-Papa Frangisku lis-setghanin tapplika ghalina kollha: “Ghaliex illum
il-gurnata ghad hemm min irid jibga’ mkahhal ma’ poter li sa jibqa’ mfakkar ghal kemm ma
kienx kapaci jindahal meta Kien tant urgenti u mehtieg li jaghmel dan?” (Laudate Deum, 60).



